
REPUBLIKA E SHQIPERISE

MINISTRIA E ARSIMIT DHE SPORTIT

Nr. Z/Sy Prot., Tirang, méi?_Zf.L. 2023
]/
4 URDHER

N, A6 Ldate AU A 2023

PER
MIRATIMIN E RREGULLORES
PER KRIJIMIN E REGJISTRIT SHTETEROR TE REVISTAVE SHKENCORE Q¥
BOTOHEN NE REPUBLIKEN E SHQIPERISE

Né mbéshtetje té nenit 102 té Kushtetutés sé Republikés sé Shqipérisé, nenit 60 dhe 79 té ligjit
80/2015 “Pér arsimin e larté dhe kérkimin shkencor né institucionet e arsimit té larté né
Republikén e Shqipérisé ”, pikés 3 t& Kreut V, t&€ Vendimit nr. 112, daté 23.2.2018, t& Késhillit
t¢ Ministrave “Pér pércaktimin e kritereve pér fitimin e gradés shkencore “Doktor” dhe t&é
standardeve shtetérore pér fitimin e titujve akademiké “Profesor i Asociuar” dhe “Profesor™”,
i ndryshuar dhe Vendimit nr. 165, daté 21.3.2018, t& Késhillit t& Ministrave “Pér metodologjiné
e procesit t€ vlerésimit t& veprimtarisé kérkimore-shkencore té njésive bazé té institucioneve

té arsimit té larté:
URDHEROJ:

I. Miratimin e rregullores “Pér krijimin e regjistrit shtetéror té revistave shkencore qé botohen
né Republikén e Shqipérisé”, qé i bashkélidhet kétij urdhri dhe shté pjesé pérbérése e tij.

o

Ngarkohen pér zbatimin e kétij Urdhri, Sekretari i Pérgjithshém né Ministriné e Arsimit
dhe Sportit, Agjencia Kombétare e Kérkimit Shkencor dhe Inovacionit, dhe institucionet
publike dhe jopublike qé& kryejné veprimtari shkencore né Republikén e Shqipérisé.

Ky Urdhér hyn né fuqi menjéheré dhe botohet né Fletoren Zyrtare.

RREGULLORE
PER KRIJIMIN E REGJISTRIT SHTETEROR TE REVISTAVE SHKENCORE
QE BOTOHEN NE REPUBLIKEN E SHQIPERISE

KREU I
DISPOZITA TE PERGJITHSHME

Neni 1
Baza ligjore
Kjo rregulloret bazohet né nenet 60 dhe 79 t€ ligjit nr. 80/2015, “Pér arsimin e larté dhe

kérkimin shkencor né institucionet e arsimit té larté né Republikén e Shqipérisé”, Vendimin nr.
112, daté 23.2.2018 t&é Késhillit t& Ministrave “Pér pércaktimin e kritereve pér fitimin e gradés
shkencore “Doktor” dhe té standardeve shtetérore pér fitimin e titujve akademiké “Profesor i
Asociuar” dhe “Profesor™, t€ ndryshuar, dhe Vendimin nr. 165, daté 21.3.2018 t& Késhillit t&
Ministrave “Pér metodologjiné e procesit t& vlerésimit t&€ veprimtaris¢ kérkimore-shkencore t&
njésive bazé té institucioneve t& arsimit t& larté”.

Neni 2
Qéllimi dhe objektivat
1. Kjo rregullore ka pér objekt krijimin e regjistrit shtetéror pér revistat shkencore t&é botuara

né Republikén e Shqipérisé, si dhe pércaktimin e procedurave pér pérfshirjen e revistave
pérkatése né kété regjistér.

2. Regjistri administrohet nga Agjencia Kombétare e Kérkimit Shkencor dhe Inovacionit, né
formatin e shkruar dhe elektronik.

Neni 3
Fusha e zbatimit
Kjo rregullore zbatohet pér revistat shkencore t€é botuara nga institucionet kérkimore shkencore

né Republikén e Shqipérisé.

Neni 4
Pérkufizime dhe shkurtime
1. Regjistri shtetéror i revistave shkencore - Regjistri shtetéror i revistave shkencore té

botuara né Republikén e Shqipérisé (n& vijim Regjistri) €shté njé baz€ unike &€ dhénash e té

10.

11.

12.

gjitha revistave shkencore t& botuara né Republikén e Shqipérisé né pérputhje me kuadrin
ligjor né fuqi.

Artikull kérkimor-shkencor (research article) - éshté rezultat i kérkimit shkencor origjinal
i cili kontribuon né ményré t& drejtpérdrejté né fushén pérkatése. Kéto lloj artikujsh shkruhen
nga kérkues shkencor né ményré individuale ose me bashk&autorési me studiues. kérkues ose
eksperté té€ fushés dhe aplikojné standardet mé t&€ larta t& vlerésimit dhe komunikimit
shkencor.

Artikull vlerésues (review article) - pérmbledh sistematikisht literaturén primare (artikujt
kérkimoré-shkencorg) pér njé céshtje t€ caktuar, si dhe propozon/sugjeron drejtime té
mundshme studimore pér t’u hulumtuar né té ardhmen.

Bord editorial - grupi i individéve té cilét udh&heqin revistén shkencore duke ofruar
ekspertizé profesionale né botim, térheqjen e autoréve té rinj, si dhe nxitjen e publikimeve.
Tipikisht bordi pérbéhet nga studiues. kérkues apo eksperté t&é fushés, né fushén e revistés
shkencore.

Citescore - CiteScore (pikézimi i citimit) i njé reviste shkencore &shté njé masé qé pasqyron
numrin mesatar vjetor té citimeve né artikujt e fundit t& botuar né até revisté. Kjo llogaritje e
vlerésimit t&€ njé reviste akademike/shkencore u shpall né dhjetor 2016 nga kompania
“Elsevier” qé éshté administratore e bazés sé té dhénave té revistave shkencore “Scopus™. Ky
indikator &shté si njé alternativé ndaj indikatorit té faktorit t&€ impaktit qé pérdoret né Journal
Citaton Reports, té pérllogaritur nga kompania “Clarivate Analitics”, q& administron bazén e
té dhénave té revistave shkencore Web of Science.

Faktor impakti - Journal Impact Factor (JIF) i njé reviste akademike &shté njé tregues
renditje i llogaritur nga “Clarivate™. Impact Factor pasqyron numrin mesatar vjetor té
citimeve té artikujve té botuar né dy vitet e fundit né njé revisté té caktuar, si¢ indeksohet nga
“Clarivate's Web of Science”.

Indeksim - Procesi i pérfshirjes s€ njé reviste shkencore né njé databazé t&€ caktuar e cila
mund t& jeté e pérgjithshme ose e specializuar né njé fushé té caktuar. Indeksimi i revistés
shkencore &shté njé element i réndésishém gé tregon cilésiné e saj.

International Standard Serial Number (ISSN) — [SSN éshté kodi 8-shifror i cili pérdoret
pér té identifikuar gazetat, revistat shkencore, etj (t& printuara dhe elektronike).

Institucione kérkimore shkencore — Institucionet publike dhe jopublike q&é kryejné
veprimtari kérkimore shkencore né Republikén e Shqipérisé.

Journal Acceptable Rate (JAR) - pérqindja e pranimit té€ artikujve pér botim né revistén
shkencore, éshté pérgindja e pranimit t& artikujve shkencor qé pranohen pér botim nga totali i
té gjithé artikujve q€ paraqiten nga studiues t& fushés pérkatése.

Kategorité e revistave — Revistat shkencore do t&é klasifikohen sipas kategorive A, B dhe C
né pérputhje me kriteret specifike pér secilén kategori.

Periodiciteti — Pérséritja e botimit t& numrave té revistés shkencore né intervale té rregullta
kohore.

13. Revisté shkencore — Botim periodik shkencor i cili ka si synim kryesor shpérndarjen e
gjetjeve té kérkimit shkencor sistematik té kryer né njé fushé t&€ caktuar. Pér efekt t& késaj
rregulloreje, té gjithé botimet shkencore (pavarésisht emértimit) té cilat plotésojné kriteret e
pércaktuara, konsiderohen si revista shkencore.

14. SCImago Journal Rank (SJR) - Indikator i cili mat prestigjin e revistave shkencore dhe
pérfshin numrin e citimeve t€ marra nga revistat pérkatése dhe prestigjin e revistés nga vijné
citimet.

15. Vlerésimi shkencor (peer review) — Procesi i vlerésimit kritik té cilésisé dhe meritave
shkencore té artikullit shkencor dhe kérkimit pérkatés. Ky vlerésim kryhet nga redaktoret e
revistés shkencore, si dhe eksperté té tjeré t&€ fushés pérkatése akademike.

16. Vlerésim i jashtém (external peer review) — Vlerésimi shkencor i kryer nga eksperté té
jashtém (vendas ose té€ huaj), t€ pavarur, té fushés pérkatése qe nuk i pérkasin institucionit.
Ky vlerésim mund té& kryhet né nivele t€ ndryshme anonimati apo edhe i hapur pér té gjitha
palét e pérfshira.

KREU II
REGJISTRI

Neni 5
Regjistri i Revistave Shkencore
1. Regjistrimi, pérpunimi dhe ruajtja elektronike e t&é dhénave t& depozituara né regjistér kryhet

népérmjet njé sistemi té informatizuar qé administrohet nga Agjencia Kombétare e Kérkimit
Shkencor dhe Inovacionit (AKKSHI).

2. Regjistri né format té shkruar trajtohet sipas legjislacionit né fuqi pér arkivat, nga Agjencia
Kombétare e Kérkimit Shkencor dhe Inovacionit.

Neni 6
Kriteret pér regjistrim
1. Pér t’u pérfshiré né kategoriné C, revista shkencore duhet té plotésojé kriteret si mé

poshté:

1.1. Periodiciteti i publikimit té jeté t& paktén njé heré né vit, publikim i rregullt n€ njé muaj
té caktuar té vitit.

1.2. Té keté t& paktén dy numra té revistés botuar né ményré t€ pandérpreré né dy vitet e
fundit.

1.3. T& keté té pércaktuar qarté fushén/fushat e studimit pér té cilén botohet.

1.4. Té jeté e identifikuar me njé ISSN t&€ vlefshme. t& konfirmuar nga Regjistri
Ndérkombétar ISSN.

1.5. Té jeté e botuar né gjuhén shqipe dhe/ose né njé nga pesé gjuhét zyrtare t&¢ Bashkimit
Europian (BE), si dhe t& keté abstrakt ose pérmbledhje.

1.6. T¢€ keté nj¢é Bord Editorial. té pérbéré nga personel pjesa mé e madhe e t& ciléve kané

gradén shkencore "Doktor".

1.7. Té keté njé proceduré standard pér dérgimin e artikujve té rinj pér botim né redaksiné e

revistés.

1.8. T& keté njé& proceduré vlerésimi pér artikujt qé botohen.

1.9. Té keté proceduré pér vlerésimin e plagjiaturés.

1.10. Raporti i pranimit t& artikujve pér botim (JAR) me ato qé paraqiten, duhet té jeté deri né
masén 90%.

2. Pér t’u pérfshiré né kategoriné B, revista shkencore duhet té plotésojé kriteret si mé
poshté:

2.1. Periodiciteti i publikimit t& jeté t& paktén dy heré né vit, publikim i rregullt né njé muaj
té caktuar té vitit.

2.2. T keté t& paktén teté numra té revistés botuar né ményré té€ pandérpreré né katér vitet e
fundit.

2.3. Té keté t& pércaktuar qarté fushén/fushat e studimit pér té cilén botohet.

24, Té jeté e identifikuar me nj& ISSN t& vlefshme. t&¢ konfirmuar nga Regjistri
Ndérkombétar ISSN.

2.5. Té jeté e botuar né gjuhén shqipe dhe/ose né njé nga pesé gjuhét zyrtare t&¢ BE.
Abstrakti ose pérmbledhja té jeté né njé nga pesé gjuhét zyrtare té BE-sé.

2.6. Té keté njé Bord Editorial, té pérbéré kryesisht nga njé staf me té paktén 5 anétaré qé
jané té kategorisé Profesor ose kané gradén shkencore “Doktor” (“PHD™), t& fituar
prané universiteteve t€ vendeve anétare t¢ OECD-sé€ ose BE-sé.

2.7. Té keté njé proceduré standard té miratuar pér dérgimin e artikujve té rinj pér botim n&
redaksing e revistés.

2.8. Té keté njé proceduré t& pércaktuar lidhur me vleré€simin e jashtém (External Peer
Review) me vlerésues vendas dhe t€ huaj.

2.9. Té jeté e indeksuar né Drejtoriné e Revistave Shkencore me Akses t€ Hapur -DOAIJ
(Directory of Open Access Journal) (https://doaj.org/).

2.10. Artikujt e revistés t& kené njé Identifikues Digjital t& Artikullit - DOI (Digjital Object
Identifier) qé pérbéhet nga njé térési unike germash e numrash qé t&€ orientojné drejt njé
linku né internet ku &shté botuar artikulli (https://www.doi.org/ ).

2.11. Raporti i pranimit t& artikujve pér botim (JAR) me ato q€ paragiten, duhet té jeté deri né
masén 80%.

2.12. T& keté proceduré pér vlerésimin e plagjiaturés.

3. Pér t’u pérfshiré né kategoriné A, revista shkencore duhet té plotésojé kriteret si mé
poshté:

3.1. Periodiciteti i publikimit t& jeté t&€ paktén 2 heré n€ vit, publikim i rregullt n€ nj& muaj
té caktuar té vitit.

3.2. Té keté té paktén 8 numra té revistés botuar né ményré té pandérpreré né katér vitet e
fundit.

3.3. Te keté t& pércaktuar qarté fushén/fushat e studimit pér té cilén botohet.

3.4. Té jeté¢ e identifikuar me njé ISSN té vlefshme, té konfirmuar nga Regjistri
Ndérkombétar ISSN.

3.5. Té jeté e botuar né njé nga 5 gjuhét zyrtare té¢ BE-sé. Nése revista éshté e indeksuar né
Scopus dhe /ose Web of Science, pranohet té jeté e botuar dhe né gjuhén shqipe.

3.6. Té& keté njé Bord Editorial, t& pérbéré kryesisht nga njé staf me té paktén 5 anétaré qé
Jané t€ Kkategoris€ Profesor, kané titullin Akademik ose kané gradén shkencore
“Doktor” (“PHD”), t& fituar prané universiteteve té vendeve anétare t&¢ OECD-sé ose
BE-sé.

3.7. Té keté njé proceduré standard pér dérgimin e artikujve té rinj pér botim né redaksiné e
revistés. Vetém 2/3 e autoréve t& artikujve t€ revistés t&€ ¢do numri duhet t’i pérkasin
institucionit qé e boton até.

3.8. T keté njé proceduré té pércaktuar lidhur me vlerésimin e jashtém (External Peer
Review) me vlerésues vendas dhe té huaj.

3.9. Té jeté e indeksuar né Drejtoriné e Revistave Shkencore me Akses té Hapur - DOAJ
(Directory of Open Acess Journal) (https://doaj.org/).

3.10. Artikujt e revistés té kené njé Identifikues Digjital t& Artikullit - DOI (Digjital Object
Identifier) q€ pé&rbéhet nga njé térési unike shkronjash e numrash gé té orientojné drejt
njé linku né internet ku &shté botuar artikulli (https://www.doi.org/ ).

3.11. T€ jeté e indeksuar né njé nga Bazat e t&¢ Dhénave t€ Revistave Shkencore t&€ njohura
ndérkombétarisht si Scopus dhe /ose Web of Science dhe té keté njé nga indikatorét e
citimit: Impakt Faktor (IF), CiteScore ose Scimago Journal Rank( SJR).

3.12. Té€ keté proceduré pér vlerésimin e plagjiaturés.

3.13. Raporti i pranimit t& artikujve pér botim (JAR) me ato qé paraqiten, duhet té jeté deri né

masén 70%.
4. Revista, pérbérja e bordit editorial, procedurat e vlerésimit dhe té gjithé elementét pér secilén
kategori té specifikuar mé sipér, duhet t€ jené té publikuara né fagen zyrtare web.

Neni 7
Procedura e aplikimit
1. Institucionet kérkimore shkencore, pércjellin prané AKKSHI-sg, aplikimin pér pérfshirjen e

revistés/ave shkencore né regjistér.
2. Neé rast se i njéjti institucion boton mé shumé se njé revisté shkencore. dérgon aplikim
individual pér secilin botim.
3. Aplikimi kryhet né formatin elektronik dhe pérmban:
a) Formularin e aplikimit, me elementet ¢ méposhtém:
i. Titullin e revistés shkencore.
ii. Link-un e fages zyrtare web té revistés shkencore.
iii. ISSN.

iv. Vitin e botimit t& paré.
v. Fushén.
vi. Periodicitetin.
vii. Gjuhén.
viii. Bordin editorial (listén e ploté t& anétaréve pérfshiré titujt dhe rolet).
ix. Nivelin e aksesueshmérisé.
X. Procedurén e vlerésimit.
xi. Procedurén e vlerésimit té jashtém (nése ka).
xii. Procedurén e vler&simit té plagjiaturés.
xiii. Formularin e nénshkruar nga titullari i institucionit, dhe drejtuesi i revistés shkencore.
b) Dokumentacionin provues sipas elementéve té plotésuar né formular.
Regjistrimi fillestar i revistave t& botuara nga institucionet kérkimore shkencore, si dhe ¢do
regjistrim tjetér i mévonshém, q& ndryshon formén apo pérmbajtjen e tyre, béhet né bazé té
aplikimit drejtuar AKKSHI.

Neé pérbérje té dokumentacionit té aplikimit duhet té jené kéta elementé:
i. Kérkesa pér regjistrim.
ii. Formulari.

iii. Vendimi i Senatit t& IAL, apo K&shillit Shkencor t& institucionit kérkimor pér miratimin e
formés sé revistés, periodocitetit. duhet t&€ jené né origjinal ose kopje autentike me
origjinalin.

iv. Aktii hapjes sé revistés ose numri mé i vjetér i revistés qe disponon institucioni

v. Aktii indeksimit té revistés.

vi. Forma e revistés (design) qé do té regjistrohet.

Dokumentet duhet t& jené né gjuhén shqipe ose té pérkthyera dhe té konfirmuara nga
institucioni pérkatés.

AKKSHI kryen shqyrtimin dhe verifikimin e dokumenteve té paraqitura né dosjen e
aplikimit, brenda 10 dité pune, nga data e depozitimit t& aplikimit.

Neni 8
Miratimi i regjistrimit
. AKKSHI, pasi kryen shqyrtimin dhe verifikimin e dokumentacionit né dosjen e aplikimit nga
institucionet e sipércituara dhe véren se dokumentacioni i depozituar &shté i ploté sipas
kérkesave té késaj rregulloreje, si edhe pérmbush kriteret pér t'u klasifikuar né njé nga
kategorité A, B, C atéheré miraton regjistrimin e revistés shkencore.
. Pas miratimit kryhet regjistrimi i revistés né regjistér dhe nga institucioni pérkatés i ngarkuar
me procesin e regjistrimit, l&shohet vértetimi pérkatés pér institucionin e interesuar qé ka
paragqitur aplikimin.
. Vértetimi i regjistrimit I€shohet brenda 5 ditésh nga data e regjistrimit né regjistér.

Neni 9
Plotésim dokumentacioni
. NE rast se pas verifikimeve t& parashikuara né nenin 7 té késaj rregulloreje, rezulton se nuk

jané€ pérmbushur t& gjitha kérkesat pér regjistrimin e revistave shkencore, AKKSHI njofton
me shkrim ose né rrugé elektronike institucionin qé ka paraqitur aplikimin pér plotésimin e
dokumentacionit.

. Procedura e shqyrtimit pér regjistrim rifillon menjéheré pas pérmbushjes sé kritereve té
parashikuara.

. Afati i shqyrtimit t&€ aplikimit fillon t€ llogaritet nga dita e depozitimit té
plotésimeve/saktésimeve.

Neni 10
Kodi unik i identifikimit té revistés shkencore
. Cdo revisté shkencore, e regjistruar né€ regjistrin, pajiset me njé kod unik identifikimi.
. Kodi unik i identifikimit pérb&het nga kéta elementé:
a) RSH - Akronimi pér Revisté Shkencore.
b) Viti i botimit té revistés pér heré té paré.
¢) Emri i shkurtuar i institucionit kérkimor shkencor.
d) Numri i fushés/nénfushés sé kérkimit shkencor sipas shtojcés 1, té¢ Vendimit nr. 165, daté
21.03.2018 t& Késhillit t¢ Ministrave.

Neni 11
Ankimi administrativ
. Cdo institucion kérkimor shkencor, t& cilit i &hté refuzuar regjistrimi i revistés shkencore, ka

té drejtén e ankimit administrativ brenda 30 ditésh né¢ AKKSHI.

. AKKSHI, ngre komisione ekspertésh pér shqyrtimin e ankimit, vendimin e té cilit ia njofton
institucionit t€ interesuar brenda 10 ditéve nga data e depozitimit t& ankimit.

. Brenda 30 ditésh nga vendimmarrja e AKKSHI. institucion kérkimor shkencor ka té drejtén e
ankimit administrativ ndaj kétij vendimi né MAS.

. MAS, pasi shqyrton ankimin, merr vendim dhe ia njofton institucionit té interesuar brenda 10
ditéve nga data e depozitimit t& ankimit.

Neni 12
Aksesi publik
Regjistri i revistave shkencore publikohet né fagen zyrtare web t€¢ MAS dhe t¢ AKKSHI-sé.

Neni 13
Té dhénat e regjistrimit
Té dhénat gé do t&€ mbahen né regjistér pér ¢do revisté shkencore do té jené si mé poshté:

a) Titulli i revistés.

b) Institucioni botues.

c) Viti i paré i botimit.

d) Fusha e kérkimit (sipas shtojcés 1, t&€ vendimit nr. 165, daté 21.3.2018 té
Késhillit t&¢ Ministrave).

e) Periodiciteti.

f) Bordi botues.

g) Gjuha.

h) ISSN.

i) Vlerésimi shkencor (peer review).

J) Website.

k) Niveli i aksesit.

) Financuesi.

m) Pagesé pér botim artikulli.

n) Numri unik identifikimit té revistés shkencore.

0) Indeksimi né njé database ndérkombétare.

p) Indeksi i citimit.

q) Procesi i plagjiaturés.

r) Procedura e vilerésimit té plagjiaturés.

Neni 14
Afatet
Aplikimi pér regjistrimin e revistave shkencore né regjistrin shtetéror kryhet sipas procedurés sé

pércaktuar né nenin 5 té késaj rregulloreje, né cdo kohé, dhe regjistrimi i tyre né regjistér kryhet
menjéheré pas kategorizimit té tyre.

Neni 15
Procedura e vlerésimit
Vlerésimi i plotésimit té kritereve t& Revistave, sipas pércaktimeve né kété rregullore kryhet nga

AKKSHI. Né rastin kur revista i pérket fushave specifike si studimet albanologjike, siguria
publike dhe mbrojtja, vlerésimi i plotésimit t€ kritereve té tyre do t€ realizohet nga grupe pune té
cilat duhet té ngrihen nga AKKSHI.

KREU III
DISPOZITAT PERFUNDIMTARE

1. Ministria pérgjegjése pér arsimin kryen vlerésime periodike cdo tre vjet, né vijimési té
pérputhshmérisé sé kritereve pérkatése nga revistat shkencore té cilat regjistrohen né regjistrin
shtetéror.

2. Kjo rregullore hyn né fuqi menjéheré.

